
عظیم پاک تا بند کے علمی اور دینی اتوی صوت بر کند. درخشاں کرنے والے تمام ستارے ایک ایک کر کے ڈوب گئے ہیں..... ! علامہ اقبال گئے ، مولانا اشرف علی تھانوی گئے ، مولانا الید الکلام آزاد گئے ، مولانا شبیر احمد عثمانی گئے ، سید سلیمان ندوی گئے ، مفتی محمد شفیع گئے ، مولانا سید ابو الاعلیٰ مودودی گئے ، ڈاکٹر فضل الرحمٰن گئے ، مولانا امین احسن اصلاحی گئے، مولانا سید ابو الحسن علی ندوی گئے اور اب مشرق سے ابھرنے والے اس سنہری سلسلے کا آخری ستارہ ڈاکٹر محمد حمید اللہ مغرب کی آغوش میں ہمیشہ کی نیند سو گیا۔ اناللہ وانا الیہ راجعون!


محمد حمید اللہ 16 محرم الحرام 1336ھ ممطابق 19 فروری 1908ء حیدر آباد دکن میں پیدا ہوئے۔ دولت آصفیہ ہی میں ابتدائی سے اعلیٰ تعلیم تک کے مراحل طے کئے اور عثمانیہ یونیورسٹی سے ، جو بر عظیم کی تاریخ میں اردو کے محوری کردار اور اپنی اعلی علمی روایات کی وجہ سے ایک منفرد مقام رکھتی تھی۔ ایم اے اور ایل ایل بی کی سندات امتیازی شان سے حاصل کر کے اس جامعہ میں
تدریس کی ذمہ داریاں سنبھال لیں۔
تقسیم ملک سے کچھ قبل اعلیٰ تعلیم کے لئے جرمنی گئے اور یون یونیورسٹی سے بین الا قوامی قانون کے موضوع پر تحقیقی مقالہ لکھ کر ڈی فل کی سند حاصل کی۔ ڈاکٹر حمید اللہ کی یہی تحقیق تھی جو بعد میں


P
ضروری اضافوں کے ساتھ ان کی شہرہ آفاق
تصنیف Muslim Conduct of State عنی۔ جرمنی سے فرانس منتقل ہو گئے اور سوریدن (Sorbonne) یونیورسٹی سے عہد نبوی اور خلاف راشدہ میں اسلامی سفارت کاری کے موضوع پر مقالہ لکھ کی ڈی لٹ کی سند حاصل کی۔
اس زمانے میں سقوط حیدر آباد (1948ء) کا سانحہ رونما ہوا۔ اس کے بعد پھر ڈاکٹر حمید اللہ پیرس


ہی کے ہو کر رہ گئے۔ میرے استفسار پر ایک بار بتایا کہ میں دولت آصفیہ کے پاسپورٹ پر یورپ آیا
تھا۔ پھر میری غیرت نے قبول نہ کیا کہ بھارت کا
پاسپورٹ حاصل کروں۔
فرانسیسی شہریت بھی ساری عمر حاصل نہ کی۔
پناہ گزیں کی حیثیت پر تمام عمر قانع رہے اور محض


وثیقه راه داری (Travel documents) کے ذریعے عالمی سفر کرتے رہے جس کے تحت چھ ماہ کے اندر اندر انہیں فرانس واپس آنا پڑتا تھا۔ کچی بات یہ ہے کہ وہ نہ صرف یہ کہ کسی ملک کے بھی شہری نہ تھے بلکہ ذہنی اور مادی ہر دو اعتبار سے اس دنیا ہی کے شہری نہ تھے۔ 70 سال بغیر پاسپورٹ کے گزارے اور بالآخر وہاں چلے گئے جہاں کسی دنیوی پاسپورٹ کی ضرورت نہیں ہوتی۔ ہاں ان کے پاس ایمان ، عمل صالح اور علم و تحقیق اور دعوت و تبلیغ کے لئے وقف کی جانے والی زندگی کا سرمایہ تھا اور یہی سب سے کام آنے
والی چیز ہے۔


ڈاکٹر حمید اللہ مشرق اور مغرب کی نو زبانوں پر قدرت رکھتے تھے اور چار میں( اردو انگریزی، فرانسیسی اور عربی) بلاواسطہ تحریر و تقریر کی خدمت انجام دیتے تھے۔ مطالعہ اور گفتگو کی اعلیٰ استعداد جرمنی، اطالوی، فارسی، ترکی اور روسی زبانوں میں بھی حاصل تھی۔ پیرس کے مشہور تحقیقی مرکز سنٹر نیشنل ڈی لا ریسرچ سائنٹیک“ سے
ریٹائر منٹ تک وابستہ رہے۔ علم و تحقیق اور دعوت و تبلیغ سے ایسار شتہ باندھا کہ رشتہ ازدواج کی فکر کی مہلت بھی نہ ملی اور امام


ابن تیمیہ کی سنت پر عمل کرتے ہوئے گھر بار کے جھگڑے سے آزاد رہے اور صرف علم کا ورثہ چھوڑا۔ عالم اسلام کی چوٹی کی جامعات میں تدریس کے
فرائض انجام دیئے ۔
خصوصیت سے جامعہ استنبول سے طویل عرصے تک متعلق رہے۔ وہ ہر سال چند ماہ وہاں گزارتے تھے جامعہ اسلامیہ بہاولپور میں بھی بارہ خطبات - دیئے جو خطبات بہاولپور کے عنوان سے شائع ہوئے اور ان کا خوبصورت انگریزی ترجمہ ڈاکٹر - افضل اقبال نے کیا اور یہ The Emergence of Islam کے نام سے شائع ہوئے۔ انہوں نے اسلام کو ، جیسا کہ وہ ہے، دنیا کے سامنے پیش کیا۔ البته تحقیق و تصنیف، تلاش و جستجو، نقد و احتساب –


کے ان تمام ذرائع کو کامیابی اور قدرت کے ساتھ استعمال کیا جو مستشرقین کا طرہ امتیاز سمجھے جاتے ہیں ۔ اور اس طرح علمی میدان میں اہل مغرب کا جو قرض مسلمانوں پر تھا، اسے فرض کفایہ کے انداز میں ڈاکٹر صاحب نے چکا دیا اور ساتھ ساتھ وہ کیا جسے انگریزی محاورے Paying in the same coin کہا جاتا ہے۔ الحمد للہ !
ڈاکٹر حمید اللہ فکر و نظر کے اعتبار سے ٹھیٹھ مسلمان تھے۔ انہوں نے سلف کے نقطہ نظر کو پوری دیانت سے جدید زبان اور استشراق کے اسلوب سے فائدہ اٹھاتے ہوئے پیش کیا اور ایک حد تک یہ کہنا " درست ہو گا کہ اسلامی علوم اور دور جدید کے طلبا اور محققین کے درمیان ایک پل بن گئے۔

